
КЫРГЫЗ РЕСПУБЛИКАСЫ         КЫРГЫЗСКАЯ РЕСПУБЛИКА 

        НАРЫН ОБЛУСУ                                               НАРЫНСКАЯ ОБЛАСТЬ 

       КОЧКОР РАЙОНУ                          КОЧКОРСКИЙ РАЙОН 

                 КОЧКОР                                                                                          АЙЫЛНЫЙ КЕНЕШ 

    АЙЫЛ АЙМАГЫНЫН                                                                                   КОЧКОРСКОГО 

     АЙЫЛДЫК КЕҢЕШИ                                                                            АЙЫЛНОГО АЙМАКА 

 

 

Депутаттардын VII чакырылышынын Кочкор айыл аймагынын  

                               айылдык Кеңешинин кезексиз  II сессиясынын 

             

                                                                  ТОКТОМУ 

23-май  2023-жыл  №2/7                                                                   Кочкор айылы 

 

Кочкор айыл өкмөтұнүн 2023-жылга карата аймактагы жарандардын социалдык 

маселелерин канаттандыруу максатында жеке менчик турак жай куруу ұчұн жер 

участоктор менен камсыздоо боюнча Программасын бекитүү жөнүндө 

Кочкор айыл аймагынын тургундарын турак жай куруу үчүн жер участок менен 

камсыз кылып, 2006-жылдан бери чечилбей келе жаткан социалдык көйгөйдү чечүү 

максатында, Кыргыз Республикасынын Жер Кодексинин 18-беренесинин 3-4-бөлүктөрүн, 

Кыргыз Республикасынын “Жер участокторун которуу (трансформациялоо) жөнүндө” 

мыйзамынын 12-беренесинин 1-бөлүгүнүн 3-пунктун, Кыргыз Республикасынын 

Өкмөтүнүн 2014-жылдын 19-мартындагы №169 Токтому менен бекитилген “Жер 

участокторун которуу (трансформациялоо) тартиби жөнүндө убактылуу жобонун” 

негизинде, Кыргыз Республикасынын “Жергиликтүү мамлекеттик администрация жана 

жергиликтүү өз алдынча башкаруу органдары жөнүндө” мыйзамынын 34-беренесин 

жетекчиликке алып, Кочкор айылдык кеңеши  

Токтом кылат: 

1.  Кочкор айыл аймагынын жарандарын турак үй куруу үчүн жер участок менен 

камсыздоо программасы бекитилсин.  

2. Бул токтомду аткарууга алуу жана тиешелүү ченемдик укуктук актыларынын 

негизинде иш алып баруу жагы Кочкор айыл өкмөтүнүн башчысы Б.К.Акишовго 

милдетендирилсин. 

3.Токтомдун аткарылышын көзөмөлгө алуу жагы айыл чарбасы, экологияны 

коргоо, жер жана муниципалдык менчик боюнча туруктуу комиссиясына тапшырылсын. 

                                                                                     Кочкор айылдык кеңешинин   

      23.05.2023-ж. №2/7 токтомуна тиркеме 

 

 

Кочкор айыл өкмөтүнүн 2023-жылга карата аймактагы жарандардын социалдык маселелерин 

канааттандыруу максатында жеке менчик турак жай куруу үчүн жер участоктор менен камсыздоо 

боюнча 

ПРОГРАММАСЫ 

 

Кочкор айыл аймагы Кочкор районунун  борборунда жайгашкан. Кыргыз Республикасынын 

Президентинин Жарлыгына ылайык,  Кочкор айыл аймагында 9 айылда 6015 кожолукта 32248  калк 

жашайт. 

Айыл  аймакта 8 орто мектеп, 2 гимназия-мектеп,  4  үй бүлөлүк дарыгерлер тобу, 3 ФАП, 14 аптека, 5 

маданият үйү жайгашкан. 

2006-жылдан бери жеке менчик турак жай салууга муктаж кезекте турган жарандарга жер тилкелери 

берилбей келе жатат. Ал эми турак жай куруу үчүн жер участокторун сурап айыл өкмөткө кайрылган 

атуулдардын саны 3500гө чукулдады. Турак жай куруу үчүн кезекте турган жарандар жогорку органдарга, 

тактап айтканда Кыргыз Республикасынын Президентинин Администрациясына, Кыргыз Республикасынын 

Министрлер Кабинетине, Кыргыз Республикасынын Президентинин Нарын облусундагы ыйгарым укуктуу 

өкүлүнүн аппаратына, Кочкор райондук мамлекеттик администрациясына тынбай арыздар менен 

кайрылышып, нааразычылыктарын билдиришүүдө.  

Айыл өкмөтү үй-бүлөөлүк чыр-чатактардын, кылмыштуулуктун алдын алуу, коомдук саясий абалдын 

туруктуулугун сактоо боюнча иш-чараларды эл арасында кадыр-барктуу таасирдүү инсандар менен 

биргеликте аткарып келе жатат. Бирок тилекке каршы, коомдун арасында турак жай алууга кезекке туруп, 

бирок ала албай келе жаткан жарандар бир үйдө 5 келин жашап, батышпай калдык деп Кыргыз 

Республикасынын Жогорку Кеңешинин депутаттарына да айттырып, бул маселе республикалык деңгээлде 

Жогорку Кеңештин трибунасында да айтылып калды.  

Кочкор айыл аймагынын тургундарынын социалдык маселелерин канааттандырууга жеке менчик турак 

жай куруу муктаждыктарын чечүү үчүн 2023-жылга карата Кочкор айыл өкмөтү тарабынан төмөндөгүдөй 

программа каралган: 

Большевик жана Тендик  айылдарын чегинде жайгашкан Кой-Таш участкасынан  жеке менчик 

турак жай куруу үчүн №291 контурдагы айыл чарба багытындагы жайыт жер аянтынан 404,5  га жер 

тилкеси “Айыл чарба багытындагы жерлер” категориясынан “Калктуу конуштардын жерлери” 

категориясына трансформациялоо үчүн сунуштоого даярдалып 3000  үй-бүлө турак жай куруу үчүн 0,10 га 

өлчөмүндөгү жер участоктор менен камсыздалат. 

Жалпысынан 404,5  га жер тилкеси “Айыл чарба багытындагы жерлер” категориясынан “Калктуу 

конуштардын жерлери” категориясына которууга (трансформациялоого) сунушталууда, бирок Кыргыз 

Республикасынын маданият, маалымат, спорт жана жаштар саясаты министрлигинин 23.01.2023-жылдагы 

№04-6/349 корутундусуна ылайык, каралып жаткан 404,5 га жер аянттын ичинен 47,55 га жер аянтында 

тарыхый маданий мурас объектилери аныкталып,  Кыргыз Республикасынын маданият, маалымат, спорт 

жана жаштар саясаты министрлигинин 11 буйругуна ылайык тарыхый маданий мурас объектилеринин 

коргоо зоналары белгиленген.  Каралып жаткан  жер тилкелеринде баардык коммуникацияларды 

жеткирүүгө ынгайлуу шарттары бар. Биринчиден суу башаттары, булактар жакын жайгашкан, суу 

маселесин чечүүдө жеңилдиктер болот. Электр энергия жана жолдорду жасоого Кочкор айыл өкмөтү 

сунуштаган сумманы, бюджетте жетиштүү каражат болсо карап берүүгө Кочкор айылдык кеңеши кепилдик 

берет.  

2020-жылдан азыркы күнгө чейин уланып келе жаткан короновирус пандемиясы, мамлекеттер 

ортосунда болуп жаткан согуштар өлкөдө азык түлүк коопсуздугун сактоо, сугат айдоо жерлерин 

курулуштарга бербестен, максаттуу пайдаланышын камсыз кылуу зарыл экендигин көрсөттү. Кочкор 

айылдык кеңештин 08.04.2008-жылдагы №8 токтомуна ылайык, Кочкор айыл аймагынан тактап айтканда 

Теңдик айылынан 40 га, Большевик айылынан 30 га сугат айдоо жана Кочкор айылынан 40 га айыл чарба 

багытындагы сугат айдоо жер аянттары   “Калктуу конуштун жерлери” категориясына которууга 

сунушталган. Кочкор айыл өкмөтү 75 га сугат айдоо жер аянтын сактап калуу максатында, жана 75 га 3500 

жаранга турак үй куруу үчүн жер участок менен камсыз кыла албасын эске алып, тоонун жээгинен, жер аянт 

караштырууга мажбур болду. Дүйнөлүк практикага ылайык, турак үйлөр тоонун кырларына салынып, ал 

эми тегиз суу жетүүчү сугат жерлерин өсүмдүктөрдү өстүрүү үчүн пайдаланууда. Сунушталып  жаткан 

“Кой-Таш” участкасы Кочкор районунун борборунан 11 км алыстыкта жайгашкан, турак жай куруу үчүн 

ыңгайлуу, жер кыртышы тегиз. Кочкор районунун жергиликтүү тургундарынын негизги киреше булагы мал 

чарбачылык болгондугуна байланыштуу, мал кармоо, бадаларды уюштурууга ыңгайлуу. Кочкор айыл 

аймагынын тургундары тандалып алынган жер аянтты колдоп келишет, себеби, Кочкор айыл аймагы Нарын 

облусунун Кочкор районунун кире беришинде жайгашып, автоунаа кыймылы тынымсыз. Жайлоодон келген 

малды айыл ичинде кармоо кооптуу, тынымсыз жүргөн автоунаалардын кесепетинен бодо малдар жана 



майда жандыктар автоунааларга сүзүлүп, тилекке каршы мал жандыкка да, автоунаанын ичиндеги 

жүргүнчүлөргө да зыянын тийгизүүдө. Дайыма короодо кармоого шарттар да, тоют да жетишсиз. Андыктан, 

келечекте Балыкчы-Кочкор темир жолунун, Түндүк-Түштүк альтернативдүү жолунун ачылышын эске алуу 

менен “Калктуу конуштун жерлери категориясына которууга сунушталган “Кой-Таш” участкасы эң сонун 

вариант. Себеби, альтернативдик жолдон да, темир жолунан да 11 км алыстыкта жайгашкан.  

Кочкор айыл аймагынын тургундарын жер участок менен камсыз кылууда Кыргыз 

Республикасынын Жер Кодекси, Кыргыз Республикасынын “Турак жай” Кодекси жана Кыргыз 

Республикасынын Өкмөтүнүн 2005-жылдын 6-майындагы №177 токтому менен бекитилген “Жеке менчик 

турак үй куруу үчүн жер участокторун берүүнүн тартиби жөнүндө” жобо жана ушул программа 

жетекчиликке алынат.  

Жеке менчик турак үй куруу үчүн жер участоктор менен камсыз кылуу программасы (мындан ары - 

программа) жер боюнча укуктук мамилелерди жөнгө салуучу нормативдик укуктук актылардын 

талаптарына ылайык иштелип чыкты жана бош жерлер болгон шартта жер участокторун жеке менчик турак 

үй куруу үчүн акысыз берүүнүн тартибин жөнгө салат. 

Жеке менчик турак үй куруу үчүн жер участогу Кочкор айылдык кеңеши тарабынан бекитилген жана 

тиешелүү мекемелер менен макулдашылган  башкы пландарга ылайык, ал эми ал жок болсо - райондун 

башкы архитектору менен макулдашылган башкы пландардын схемасына ылайык берилет. 

Жер участокторун берүү боюнча иштерди жүргүзүү жана уюштуруу тийиштүү атайын укуктуу орган 

түзүүчү комиссия тарабынан ишке ашырылат, анын компетенциясына жогоруда көрсөтүлгөн максаттар 

үчүн жер участогун берүү кирет. 

Берилчү объект болуп Кочкор айыл аймагында жайгашкан жана менчикке берилиши мүмкүн болгон, 

үчүнчү жактын укугунан бош жер участоктору эсептелет. 

Жеке менчик турак үй куруу үчүн жер участокторун берүүнүн өлчөмү:  

- “Кой-Таш” участкасы боюнча 0,10 га; 

 “Калктуу конуштун жерлери” категориясына которулган жер аянттарды жеке турак жай куруу үчүн 

берүүдө Кочкор айыл өкмөтүнүн расмий сайтына (эгер болсо) жана жалпыга маалымдоо каражаттарына 

жеке менчик турак үй куруу үчүн жер участокторунун берилери жөнүндө кулактандыруу жарыяланат, 

мында коомдук угуу боло турган дата жана жер, ошондой эле жеке менчик турак үй куруу үчүн жер 

участокторун алуучу жарандардын тизмеси көрсөтүлөт. 

 Жеке менчик турак уй куруу үчүн жер участогун алуу укугуна Кочкор айыл аймагынын  төмөнкүдөй 

жараны ээ болот: 

- Кочкор айыл  аймагында 1 жылдан кем эмес жашаган; 

- Кыргыз Республикасынын (бүткүл) аймагы боюнча мурда жеке менчик турак үй курууга берилген 

жер участогу жок; 

- турак жай аянты белгиленген санитардык нормаларга жана талаптарга жооп бербеген жарандарды 

кошпогондо, менчик турак жайы (үйү, квартирасы) жок; 

- акыркы 5 жылдын ичинде сатуу-сатып алуу, алмашуу, тартуулоо ж.б.у.с. бүтүмдөрдү түзүп, 

менчигинде турган турак жайды үчүнчү жактарга берүү менен өзүнүн турак жай шарттарын начарлатууга 

багытталган жарандык-укуктук иштерди жасабаган; 

- күйөөсүнүн/аялынын жана жашы жете элек балдарында Кыргыз Республикасынын аймагында өздүк 

турак жайынын жоктугу; 

- аныкталган формадагы арыз; 

- ким экенин билдирүүчү документтин көчүрмөсү; 

- кыймылсыз мүлккө укуктарды каттоо боюнча атайын укуктуу мамлекеттик органдын анын менчик 

укугундагы арыз ээсинин (аялынын/күйөөсүнүн /жашы жете элек балдарынын) турак жайы же жеке менчик 

турак жай куруу үчүн мурда берилген жер участогу жоктугу тууралуу маалымкаты; 

- эмгек китепчесинин көчүрмөсү (эгер болсо); 

- эмгек ишмердүүлүгүн жүргүзүп жаткан учурда иштеген жеринен өтүнүч (жарандын каалоосу боюнча 

берилет); 

- атайын укуктуу мамлекеттик органдын жумушсуздук статусу бар экенин ырастаган маалымкаты; 

- турак жай шарттарын текшерүү актысы (жеке же биргелешкен менчик турак жайы бар болгон учурда); 

- жашаган жеринен үй-бүлөсүнүн курамы жөнүндө маалымкат. 

 Жеке менчик турак үй курууга жер участогун алуу үчүн Кочкор айыл өкмөтүнө документ тапшырган 

Кочкор айыл аймагынын жарандары, ошондой эле документтерди берүүчү органдар алардын тууралыгы 

үчүн жоопкерчилик тартышат. 

Кочкор айыл өкмөтү тапшырылган документтерди кароо үчүн төмөнкүдөй курамдагы комиссия түзөт: 

- Кочкор айыл өкмөтүнүн орун басары, жер маселелери боюнча адиси, социалдык маселелер боюнча 

адиси жана тиешелүү айылдардын башчылары (староста айыла); 

- Кочкор райондук шааркурулуш жана архитектура башкармалыгынын  өкүлү; 

- “Кадастр” мамлекеттик мекемесинин Кочкор филиалынын  өкүлү; 

- Кочкор айылдык кеңешинин депутаты (макулдашуу менен); 

- коомчулуктун өкүлдөрү (макулдашуу менен).  

 



 “Кадастр” мамлекеттик мекемесинин Кочкор филиалынын  өкүлүнүн милдетине төмөнкүлөр кирет: 

- жер участогунун документте белгиленген чегараларга жана аянттарга туура келишин натурасында 

текшерүү; 

- жеке менчик турак үй куруу үчүн берилчү жер участокторунун чегараларын чектеш жер 

участокторунун менчик ээлери же пайдалануучулары менен макулдашуу; 

- сервитуттар же башка чектөөлөр бар же жок экенин текшерүү. 

Кочкор райондук шааркурулуш жана архитектура башкармалыгынын өкүлүнүн милдетине төмөнкүлөр 

кирет: 

- комиссиянын заседаниелерин өткөрүү үчүн керектүү материалдарды жана документтерди даярдоо; 

- бекитилген курулуш куруу документтерин, курулуштук нормаларды жана эрежелерди эске алуу менен 

участоктун чегараларын аныктоо; 

- санитардык, өрткө каршы жана башка кызматтарга бөлүп берүү белгиленип жаткан жер участогун 

пайдалануунун шарттары жана инженердик-техникалык камсыздоо тармактарына кошуунун шарттары 

жөнүндө суроо жиберүү; 

- алынган маалыматтардын негизинде жер участогун пайдалануунун мүмкүндүктөрү жөнүндө 

жалпыланган техникалык корутунду түзүү. 

Жеке менчик турак үй куруу үчүн бөлүп берүү белгиленген ар бир жер участогу боюнча маалыматтык 

пакет түзүлөт, ага төмөнкүлөр кирет: 

- жер участогу жайгашкан орун (дареги), кадастрлык номери (эгер болсо); 

- жер участогунун планы анын чегараларын, сервитуттар колдонулуучу чегараларын чийүү менен; 

- инженердик коммуникациялардын ар кыл түрлөрүнө кошуунун шарттары жана болжолдуу наркы 

жөнүндө жалпыланган корутунду. 

Комиссия Кочкор айыл аймагынын  жарандарынан жеке менчик турак үй куруу үчүн жер участогун 

берүү жөнүндө түшкөн өтүнүчтөрдү жана аларга кошулган документтерди аныкталган тартипте изилдейт 

жана жер участогун берүү же жер участогун берүүдөн баш тартуу тууралуу чечим чыгарат. 

Кочкор айыл аймагынын  жарандарына жеке менчик турак үй куруу үчүн жер участоктору 

тапшырган арыздарына ылайык кезегине жараша ирет менен берилет, буга 2010-жылдын апрель-июнунда 

болуп өткөн окуялардын натыйжасында курман болгон адамдардын балдары, ошондой эле Кыргыз 

Республикасынын Жалал-Абад областынын Аксы районунда 2002-жылдын 17-18-мартындагы болгон 

окуяларда жаракат алып, майып деп таанылган адамдар жана курман болгондордун балдары кирбейт, аларга 

жер участоктору биринчи кезекте берилет 

 Комиссиянын чечими тийиштүү протокол менен таризделет, ал атайын укуктуу органдын жер 

участогун бөлүп берүү жөнүндө чечимин даярдоого жана жер участогуна жеке менчик укук жөнүндө 

мамлекеттик актыны тариздөөгө негиз болот. 

Жеке менчик турак үй куруу үчүн берилген жер участогун чегарасы натурасында (жеринде) 

аныкталганга жана жер участогуна укукту күбөлөндүрүүчү документ жана турак үйдүн макулдашылган 

долбоору берилгенге чейин өздөштүрүүнү баштоого тыюу салынат. 

Жер участогун бөлүп берүү жөнүндөгү ыйгарым укуктуу органдын чечими, административдик 

иштер жана административдик жол-жоболор жөнүндө мыйзамда аныкталган тартипте даттанылышы 

мүмкүн.  

 

  

  

  

 

 


